
Porrota nabarmen 

Pádraig ó Riagáin-en zuzendaritza-
pean argitara berri den Txosten-Bil-
dumak ('International Journal of Soxio-
logy of Language', 70 zb., 1988) ez du 
zalantzarako zirrikiturik uzten: gaeli-
k e r a , i r l a n d e r a , 1937z g e r o z t i k 
«Eire-ko lehendabiziko hizkuntza ofi-
ziala», suntsitutzat eman behar da. 

Txostenak, ohitura zaharkituei ja-
rraituz, hízkuntzaren ezagueran eta ira-
kaskuntzan ezartzen du arreta, eta ez 
erabilpenean eta lurraldetasunean. 

Hala ere, lerro artean irakurriz, na
barmen agertzen da irlandar mogi-
mendu nazionalaren porrota. Adibidez: 
a) gaelikera asignatura gisa ikasten den 

eskoletan, hiru ikasletatik batek ba-
karrik lortzen du ezaguera maila 
aproposa; 

b) gaelikera hutsezko «ikastoletan», %5 
haurrek bakarrik ikasten du; 

c) «Gaeltacht»etan beretan (alegia, az-
keneko eskualde elebidunetan), etxe 
barruan ere %63-etan ingelesa da 
gaur nagusi: eta famili-bidezko 
transmizioa bukatutzat eman behar 
da: 

d) «Gaeltacht»etan beti, eta emigrazioa 
gelditzeko asmotan, gobernuak bul-
tzatu duen azkarketa ekonomiko tek-
nokratikoak. etorkinen etorrera la-
gundu du; eta lanpostu berriotatik 
%85, ingelesdunen eskuetara erori 
dira. 
Deskalabro hori ikusita, eta erdipur-

diko lurraldetasuna bera inon mami-
tzeko azkeneko esperantzak suntsiturik, 
Born na Gaeilgc-k berak. 1983-1986 
urteetarako bere plangintzan, gaelikera 
«hautatu ahal izateko» aukera lortzea 
hartu du helburutzat 

Eta. O Riagaini berari, normalean 
«baikor» agertu ohi diren irlandarretako 
izanik ere, kontsolabide hau baizik ez 
zaio gelditu: «there is as yet no indica-
tion that either the Irish Government or 
the public wi shes to ' o f f i c i a l ly ' 
abandon the task of trying to maintain 
their minority language".. Ofizialki, 
beraz, inork ez duela aipatzen mino-
riaren hizkuntza hiltzera uzteko as-
morik. . . «Lehenengo hizkuntza ofi-
ziala»... 

